
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Коми Республикаын кар кытшъясса да муниципальнӧй районъясса
муниципальнӧй юкӧнъясӧс ошкӧм вылӧ, кодъясӧс шуӧма 

Коми Республика артмӧдан лун пасйӧм серти мероприятиеяс налӧн
мутасын нуӧдан инӧд вылӧ конкурсын вермысьясӧн, Коми

Республикаса Юралысьлӧн грантъяс йылысь» Коми Республикаса
Веськӧдлан котырлӧн 2015 во ӧшым тӧлысь 28 лунся 573 №-а шуӧмӧ

вежсьӧмъяс пыртӧм йылысь

Коми Республикаса Веськӧдлан котыр шуис:
1.  Пыртны «Коми Республикаын кар кытшъясса  да  муниципальнӧй

районъясса муниципальнӧй юкӧнъясӧс ошкӧм вылӧ, кодъясӧс шуӧма Коми
Республика  артмӧдан  лун  пасйӧм  серти  мероприятиеяс  налӧн  мутасын
нуӧдан инӧд вылӧ конкурсын вермысьясӧн, Коми Республикаса Юралысьлӧн
грантъяс йылысь»  Коми Республикаса Веськӧдлан котырлӧн  2015 во ӧшым
тӧлысь 28 лунся 573 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь. 

Коми Республикаса Веськӧдлан котырӧн
Юрнуӧдысьӧс Медводдза вежысь И. Булатов

Сыктывкар
2021 вося урасьӧм тӧлысь 10 лун
39 №



Коми Республикаса Веськӧдлан котырлӧн 
2021 во урасьӧм тӧлысь 10 лунся 39 №-а шуӧм дорӧ

СОДТӦД

«Коми Республикаын кар кытшъясса да муниципальнӧй районъясса
муниципальнӧй юкӧнъясӧс ошкӧм вылӧ, кодъясӧс шуӧма Коми Республика

артмӧдан лун пасйӧм серти мероприятиеяс налӧн мутасын нуӧдан инӧд вылӧ
конкурсын вермысьясӧн, Коми Республикаса Юралысьлӧн грантъяс йылысь»

Коми Республикаса Веськӧдлан котырлӧн 
2015 во ӧшым тӧлысь 28 лунся 573 №-а шуӧмӧ пыртӧм 

ВЕЖСЬӦМЪЯС

«Коми Республикаын кар кытшъясса  да муниципальнӧй районъясса
муниципальнӧй юкӧнъясӧс ошкӧм вылӧ, кодъясӧс шуӧма Коми Республика
артмӧдан лун пасйӧм серти мероприятиеяс налӧн мутасын нуӧдан инӧд вылӧ
конкурсын вермысьясӧн, Коми Республикаса Юралысьлӧн грантъяс йылысь»
Коми Республикаса Веськӧдлан котырлӧн 2015 во ӧшым тӧлысь 28 лунся 573
№-а шуӧмын:

1)  нимын,  водзкывйын,  1  пунктса  1  да  2  пунктувъясын  «кар
кытшъясса да муниципальнӧй районъясса» кывъяс киритны;

2) пункт 2 гижны тадзи:
«2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса

Веськӧдлан котырӧн Юрнуӧдысьӧс вежысьлы, коді кывкутана могъяс юклӧм
серти  координируйтӧ  войтырсикас,  войтыркостса  да  канму-
конфессиональнӧй йитӧдъяс юкӧнын канму политика збыльмӧдан юалӧмъяс
серти Коми Республикаса олӧмӧ пӧртысь власьт органъяслысь уджсӧ.»;

3) Коми Республикаын кар кытшъясса да муниципальнӧй районъясса
муниципальнӧй юкӧнъяслӧн Коми Республика артмӧдан лун пасйӧм серти
мероприятиеяс  налӧн  мутасын  нуӧдан  инӧд  вылӧ  конкурс  йылысь
положение,  мый  вынсьӧдӧма  шуӧмӧн  (1  №-а  содтӧд),  гижны  тайӧ
вежсьӧмъяс дорӧ 1 содтӧд серти;

4) Коми Республикаын кар кытшъясса да муниципальнӧй районъясса
муниципальнӧй юкӧнъяслӧн Коми Республика артмӧдан лун пасйӧм серти
мероприятиеяс  налӧн  мутасын  нуӧдан  инӧд  вылӧ  конкурс  серти
кывкӧртӧдъяс  вӧчысь  конкурсса  комиссия  йылысь  положение,  мый
вынсьӧдӧма шуӧмӧн (2 №-а содтӧд), гижны тайӧ вежсьӧмъяс дорӧ 2 содтӧд
серти.



«Коми Республикаын кар кытшъясса да муниципальнӧй
районъясса муниципальнӧй юкӧнъясӧс ошкӧм вылӧ,

кодъясӧс шуӧма Коми Республика артмӧдан лун
пасйӧм серти мероприятиеяс налӧн мутасын
нуӧдан инӧд вылӧ конкурсын вермысьясӧн,

Коми Республикаса Юралысьлӧн грантъяс йылысь»
Коми Республикаса Веськӧдлан котырлӧн

2015 во ӧшым тӧлысь 28 лунся 573 №-а шуӧмӧ
пыртӧм вежсьӧмъяс дорӧ

1 СОДТӦД 

«ВЫНСЬӦДӦМА
Коми Республикаса Веськӧдлан котырлӧн

2015 во ӧшым тӧлысь 28 лунся 573 №-а шуӧмӧн
(1 №-а содтӧд)

Коми Республикаын муниципальнӧй юкӧнъяслӧн 
Коми Республика артмӧдан лун пасйӧм серти мероприятиеяс налӧн мутасын

нуӧдан инӧд вылӧ конкурс йылысь
ПОЛОЖЕНИЕ

І. Панас

1.1. Коми Республикаын муниципальнӧй юкӧнъясӧн, кодъяслӧн тайӧ
Положение  серти  эм  инӧд  пырӧдчыны  Коми  Республика  артмӧдан  лун
пасйӧм  серти  мероприятиеяс  налӧн  мутасын  нуӧдан  инӧд  вылӧ  конкурсӧ
(водзӧ  –  конкурс),  лоӧны Коми Республикаын  муниципальнӧй районъясса
муниципальнӧй юкӧнъяс (водзӧ – муниципальнӧй районъяс).

Конкурслӧн медшӧр могӧн лоӧ аддзыны муниципальнӧй район, кӧні
воӧдчӧмаӧсь  муниципальнӧй  районъясын  социальнӧй  да  экономика  юкӧн
сӧвмӧдӧм, культура озырлун видзӧм да национальнӧй традицияяс сӧвмӧдӧм
серти медбур бӧртасъясӧдз. 

1.2. Конкурсыс быд во нуӧдсьӧ муниципальнӧй районъяс костын.
2021  восянь  Коми  Республикаын  кар  кытшъясса  муниципальнӧй

юкӧнъяс конкурсӧ оз пырӧдчыны.
1.3.  Конкурссӧ  котыртысьӧн  лоӧ  Коми Республикаса  национальнӧй

политика министерство (водзӧ – конкурс котыртысь).
1.4.  Муниципальнӧй  районъяссӧ  Коми  Республика  артмӧдан  лун

пасйӧм серти мероприятиеяс налӧн мутасын нуӧдан инӧд вылӧ конкурс серти
бӧрйӧ конкурсса комиссия (водзӧ − комиссия).

1.5.  Муниципальнӧй  районъяс,  кодъясӧс  абу  шуӧма  конкурсын
вермысьясӧн,  вермӧны нуӧдны налӧн мутасын Коми Республика артмӧдан
лун пасйӧм серти мероприятиеяссӧ меставывса сьӧмкуд сьӧм тшӧт весьтӧ.

1.6.  Муниципальнӧй  районъяс,  кодъясӧс  шуӧмаӧсь  конкурсын
вермысьясӧн  водзджык,  вермӧны  пырӧдчыны  конкурсӧ  найӧс  конкурсын
вермысьясӧн шуан лунсянь кык во кольӧм мысти.



ІІ. Конкурс нуӧдӧмсӧ котыртан пӧрадок

2.1.  Конкурссӧ  котыртысь  «Ӧтуввез» юӧртан  да  телекоммуникация
везйын  аслас  официальнӧй  сайтын  йӧзӧдӧ  конкурсса  условиеяс  йылысь,
конкурсӧ  пырӧдчӧм  вылӧ  заявкаяс  примитны  заводитан  кадколастъяс,
грантъяслӧн  мында  йылысь  юӧрсӧ,  гижӧмӧн  ыстӧ  сійӧс  муниципальнӧй
районъясӧ конкурсӧ  пырӧдчӧм  вылӧ  заявкаяс  примитан  кадколаст
заводитчытӧдз дас календарнӧй лунысь оз сёрджык кадколастӧ.

2.2. Конкурсӧ пырӧдчысьясӧн лоӧны муниципальнӧй районъяс.
2.3.  Конкурсӧ  пырӧдчысьяс  вермӧны  ыстыны  конкурсӧ  пырӧдчӧм

вылӧ ӧти заявкаысь оз унджыкӧс тайӧ Положение дорӧ 1 содтӧдын индӧм
форма серти.

2.4. Конкурссӧ лыддьӧны артмытӧмӧн татшӧм случайясын:
1) сэк, кор муниципальнӧй районъяссянь конкурсӧ пырӧдчӧм вылӧ эз

во ни ӧти заявка;
2)  сэк,  кор  муниципальнӧй районъяссянь  конкурсӧ  пырӧдчӧм вылӧ

воис ӧти заявка.
Сэк,  кор  конкурссӧ  лыддьӧны  артмытӧмӧн  конкурссӧ  котыртысь

нуӧдӧ выль конкурс тайӧ Положениеӧн урчитӧм пӧрадокын.
2.5.  Муниципальнӧй  районъясӧс  петкӧдлысьяс  вермӧны  шыӧдчыны

конкурссӧ  котыртысь  дорӧ  заявкаяс  оформитан  юалӧмъяс  серти
гӧгӧрвоӧдӧмъясла.

2.6.  Заявкаяс  примитан  кадколастыс  –  локтан  Коми  Республика
артмӧдан лун нуӧдан во водзын мунысь вося ӧшым тӧлысь 20 лунӧдз, случай
кындзи, кутшӧмӧс урчитӧма тайӧ Положениелӧн 5.4 пунктӧн.

2021  воын  Коми  Республика  артмӧдан  лун  нуӧдӧм  вылӧ  заявкаяс
примитан кадколастыс − ӧнія вося урасьӧм тӧлысь 15 лунӧдз, случай кындзи,
кутшӧмӧс урчитӧма тайӧ Положениелӧн 5.4 пунктӧн.

2.7. Конкурс серти кывкӧртӧдъяссӧ вӧчӧны да конкурсын вермысьсӧ
индӧны локтан Коми Республика артмӧдан лун нуӧдан вося тӧвшӧр тӧлысь
31  лунӧдз,  случай  кындзи,  кутшӧмӧс  урчитӧма  тайӧ  Положениелӧн  5.4
пунктӧн.

2021  воын  конкурс  серти  кывкӧртӧдъяссӧ  вӧчӧны  да  конкурсын
вермысьсӧ  индӧны  ӧнія  вося  косму  тӧлысь  1  лунӧдз,  случай  кындзи,
кутшӧмӧс урчитӧма тайӧ Положениелӧн 5.4 пунктӧн.

ІІІ. Заявкаяс сетан да видлалан пӧрадок

3.1. Лӧсялана муниципальнӧй районъяслӧн администрацияяс сетӧны
заявкаяссӧ конкурс котыртысьлы (водзӧ − администрация).

3.2. Заявка дорӧ содтӧны татшӧм материалъяс:
локтан  Коми  Республика  артмӧдан  лун  нуӧдан  во  вылӧ  йӧзкостса

инфраструктура  сӧвмӧдӧм  да  выльмӧдӧм  серти  уджъяслӧн  лыддьӧг  бала,
кутшӧмъясӧс муниципальнӧй район кӧсйӧ збыльмӧдны Коми Республикаса
Юралысьлӧн  грант  вылӧ,  кодӧс  шуӧма  Коми  Республика  артмӧдан  лун
пасйӧм серти мероприятиеяс налӧн мутасын нуӧдан инӧд вылӧ конкурсын



вермысьӧн  (водзӧ  лӧсялӧмӧн  –  уджъяслӧн  лыддьӧг,  Грант),  кутшӧмӧс
дасьтӧма  муниципальнӧй  районса  олысьяслысь  либӧ  ӧтйӧза
организацияяслысь  вӧзйӧмъяссӧ  тӧд  вылӧ  босьтӧмӧн,  кодъяс  петкӧдлӧны
муниципальнӧй районса олысьяслысь интересъяссӧ;

муниципальнӧй районлӧн мутасын культурнӧй да уна йӧза, уна йӧза
спортивнӧй  да  вынйӧр  сӧвмӧдан  мероприятиеяс,  сы  лыдын  Россия
Федерацияса  войтырлысь  муниципальнӧй  районлӧн  мутасын  меститчысь
культура озырлун объектъяс (история да культура памятникъяс) видзан, наӧн
вӧдитчан, паськыда тӧдмӧдан да канмуӧн видзан юкӧнын республиканскӧй
мероприятиеяс,  котыртӧм  да  нуӧдӧм  серти  уджалан  опытсӧ,  йӧзкотырсӧ
Коми  Республика  мутасын  олысь  войтырлысь  история  озырлунсӧ  да
культура  донаторъяссӧ  пыдди  пуктыны  велӧдӧм  серти  уджалан  опытсӧ
опишитӧм;

Коми  Республика  артмӧдан  лун  пасйӧм  серти  мероприятиеяслысь
уджтас бала, гажлӧн символика серти вӧзйӧмъяс;

гажӧдчан мероприятиеяслӧн да йӧзкостса инфраструктура стрӧитан да
выльмӧдан  уджъяслӧн  лыддьӧг,  кутшӧмъясӧс  кӧсйӧны збыльмӧдны Грант
вылӧ, тайӧ Положение дорӧ 2 содтӧдын индӧм форма серти.

3.3.  Босьтӧм заявкаяссӧ  пасйӧны босьтан лунӧ,  мый йылысь заявка
примитігӧн веськыда сетсьӧ гижсьӧг босьтан документъяслысь лыддьӧгсӧ да
сійӧс примитан кадпассӧ индӧмӧн.

Сэк, кор заявкасӧ ыстӧны пошта пыр мӧдӧдӧмӧн, гижсьӧгсӧ босьтан
документъяслысь лыддьӧгсӧ да найӧс примитан кадпассӧ индӧмӧн ыстӧны
администрацияӧ пошта пыр мӧдӧдӧмӧн заявка пасъян лунсянь 3 уджалан лун
чӧжӧн.

3.4.  Заявка  пасъян  лунсянь  ӧти  уджалан  лун  чӧжӧн  сійӧс  сетӧны
конкурс нуӧдӧмсӧ курируйтысь конкурс котыртысьлӧн тэчас юкӧдулӧ (водзӧ
−  курируйтысь  юкӧн)  сы  вылӧ,  медым  котыртны  сетӧм  заявкалӧн  тайӧ
Положениелӧн  1.6,  2.3,  3.1,  3.2  да  6.1  пунктъясӧн  урчитӧм  корӧмъяслы
лӧсялӧм серти прӧверкасӧ.

Прӧверка  нуӧдан  кадколастыс  оз  вермы  лоны  курируйтысь  юкӧнӧ
заявка сетан лунсянь 5 уджалан лунысь дырджык.

Сэк, кор заявкаыс оз лӧсяв тайӧ Положениелӧн 1.6, 2.3, 3.1, 3.2 да 6.1
пунктъясӧн урчитӧм корӧмъяслы, прӧверка помасян лунсянь 3 уджалан лун
чӧжӧн заявкасӧ бӧр сетӧны администрацияӧ бӧр сетан помкаяссӧ индӧмӧн.

Администрация  вермӧ бурмӧдны заявкасӧ да  выль пӧв сетны сійӧс
заявкаяс  примитан  кадколаст  кольтӧдз,  кутшӧмӧс  индӧма  тайӧ
Положениелӧн 2.6 пункт серти.

3.5.  Курируйтысь  юкӧн  заявкаяс  примитны  помалан  лунсянь  5
уджалан лун чӧжӧн донъялӧ петкӧдласъяссӧ тайӧ Положениелӧн 4.2 пунктса
1−13  пунктувъясын  индӧм  муртӧсъяс  серти да  сетӧ  тайӧ  тӧдмӧгъяссӧ,  а
сідзжӧ воӧм заявкаяссӧ тайӧ жӧ кадколастӧ комиссияӧ.

3.6. Комиссияӧ пырысьяс заявкаяс воан лунсянь 5 уджалан лун чӧжӧн
донъялӧны  найӧс  тайӧ  Положениелӧн  4.2  пунктса  14  пунктын  индӧм
муртӧсъяс серти да вӧчӧны заключение тайӧ Положение дорӧ 3 содтӧдын
индӧм форма серти.



3.7. Комиссия комиссияӧ заявкаяс воан лунсянь 10 уджалан лунысь оз
сёрджык  тайӧ  Положениелӧн  4.1  пунктын  индӧм  донъялӧмсӧ  тӧд  вылӧ
босьтӧмӧн видлалӧ найӧс да индӧ конкурсын вермысьсӧ.

ІV. Заявкаяс донъялӧм

4.1. Комиссия донъялӧ заявкаяссӧ:
1)  тайӧ  Положениелӧн  4.2  пунктса  1-13  пунктувъясын  индӧм

муртӧсъяс  серти  петкӧдласъяс  донъялан  подув  вылын,  кутшӧмӧс  нуӧдӧ
котырысь  методика  серти,  кутшӧмӧс  вынсьӧдӧма  конкурс  котыртысь  да
йӧзӧдӧма  «Ӧтуввез» юӧртан  да  телекоммуникация  везйын  сылӧн
официальнӧй сайтын сійӧс вынсьӧдан лунсянь 3 уджалан лун чӧжӧн;

2) тайӧ Положениелӧн 4.2 пунктса 14 пунктулын индӧм муртӧс серти
донъялан  подув  вылын,  кутшӧмӧс  дасьтӧма  заключение  подув  вылын,
кутшӧмӧс  примитӧма  комиссияӧ  пырысьясӧн  тайӧ  Положение  дорӧ  3
содтӧдын индӧм форма серти.

4.2. Заявкаяс донъялан медшӧр муртӧсъясӧн лоӧны:
1) ОКО-са объектъясын аварияяс чинан (содӧм) ӧд;
2) веськӧдлысь компанияяс, оланін киын кутысьяслӧн товариществояс

вылӧ оланін да коммунальнӧй услугаясӧн вӧдитчысьяслӧн норасьӧм лыд;
3)  гражданалӧн пай,  кодъяс  бурмӧдісны оланін условиеяссӧ,  оланін

условиеяс бурмӧдӧмын нуждайтчысьясӧн шуӧм ӧтувъя лыдын;
4) сійӧ, мый абуӧсь (эмӧсь) бурмӧдан правилӧяс серти торкалӧмъяс,

кутшӧмъясӧс урчитӧма прӧверкаяс нуӧдігӧн;
5)  демография  петкӧдласъяс  вежсьӧм  серти  динамика  (чужӧм,

кувсьӧм);
6) культура озырлун видзӧм;
7)  Коми  Республика  мутасын  олысь  войтырлысь  национальнӧй

аслыспӧлӧслун, кывъяс да культура видзӧм;
8) муниципальнӧй районса олысьясӧс прӧст кад коллялан быд сикас

уджӧ кыскӧм;
9)  социальнӧй  юкӧнса  (культура,  велӧдӧм,  спорт)  муниципальнӧй

учреждениеясса  объектъяслӧн  пай  серти  динамика,  кутшӧмъяс  лоӧны
шогмана состояниеын;

10)  социальнӧй  юкӧнса  (культура,  велӧдӧм,  спорт)  муниципальнӧй
учреждениеясса  объектъяслӧн  пай  серти  динамика,  кутшӧмъясӧн  вермӧны
вӧдитчыны вермытӧм йӧз да мукӧд сьӧкыда ветлысь йӧз;

11)  лӧсялана  вояс  вылӧ  «Ӧткодь  позянлун»  Коми  Республикалӧн
уджтасса мероприятиеяс збыльмӧдӧмӧ пырӧдчӧм;

12)  «Демография»  национальнӧй  проектлӧн  «Аньясӧс  уджӧн
могмӧдӧмын отсӧг сетӧм − куим арӧсӧдз челядьлы школаӧдз тӧдӧмлун сетӧм
вылӧ  условиеяс  лӧсьӧдӧм»  да  «Олӧма  йӧз»  дінму  проектъяс  серти
мероприятиеяс збыльмӧдӧмӧ пырӧдчӧм;

13)  йӧз  пӧвстын дзоньвидза  оланног  паськӧдан  мероприятиеяссӧ
пырӧдчӧм;



14) Коми Республика артмӧдан лун пасйӧм серти мероприятиеяслӧн
уджтас  балаын  гажӧдчан  мероприятиеяс  да  йӧзкостса  инфраструктура
сӧвмӧдан  да  выльмӧдан  уджъяс  лыддьӧглӧн  тӧдчанлун  да  коланлун,
кутшӧмъясӧс кӧсйӧны збыльмӧдны Грант вылӧ, Коми Республика мутасын
олысь  войтырлӧн  культураясысь  этническӧй  компонентъясӧн  вӧдитчӧм,
гажлун символикалӧн эмлун.

4.3.  Заявкаяс  донъялан  кывкӧртӧдъяс  серти тайӧ  Положениелӧн 4.1
пункт серти комиссия лӧсьӧдӧ муниципальнӧй районъяс серти заявкаяслысь
ӧтувъя рейтинг.

V. Конкурс серти кывкӧртӧдъяс вӧчӧм

5.1. Конкурсын вермысьӧн шуӧны муниципальнӧй район, коді босьтіс
заявкаяс  донъялан кывкӧртӧдъяс серти медыджыд баллъяс,  кодлы конкурс
котыртысь  гижӧмӧн  юӧртӧ  комиссия  чукӧртчылан  лунсянь  10  уджалан
лунысь оз сёрджык.

5.2. Грантсӧ сетӧны Коми Республикаса Юралысьлӧн индӧд серти.
5.3.  Конкурс  котыртысь  комиссия  чукӧртчылан  лунсянь  3  уджалан

лун  чӧжӧн  йӧзӧдӧ  конкурс  серти  кывкӧртӧдъяс  йылысь  юӧрсӧ  «Ӧтуввез»
юӧртан да телекоммуникация везйын аслас официальнӧй сайтын.

5.4.  Сэк,  кор конкурссӧ лыддьӧны артмытӧмӧн,  конкурс котыртысь
конкурссӧ артмытӧмӧн лыддьӧмӧн йылысь помшуӧм комиссияӧн примитан
лунсянь  10  уджалан  лун  чӧжӧн  юӧртӧ  выль  конкурс  йылысь  да  йӧзӧдӧ
конкурслӧн условиеяс йылысь, конкурсӧ пырӧдчӧм вылӧ заявкаяс примитны
заводитан кадколаст, грантъяслӧн мында йылысь юӧрсӧ «Ӧтуввез» юӧртан да
телекоммуникация везйын аслас официальнӧй сайтын, гижӧмӧн ысталӧ сійӧс
муниципальнӧй  районъясӧ  конкурсӧ  пырӧдчӧм  вылӧ  заявкаяс  примитан
кадколаст заводитчытӧдз 5 календарнӧй лунысь оз сёрджык кадколастӧ. Тайӧ
случайын заявкаяс  примитан кадколастыс лоӧ конкурс юӧртан лунсянь 10
календарнӧй лун. Заявкаяссӧ сетӧны да видлалӧны тайӧ Положениелӧн 3.1 –
3.5 пунктъясын урчитӧм пӧрадокын. Конкурс серти кывкӧртӧдъяссӧ вӧчӧны
да  конкурсын  вермысьсӧ  индӧны  локтан  Коми  Республика  артмӧдан  лун
нуӧдан вося рака тӧлысь 15 лунысь оз сёрджык.

2021  воын  конкурс  серти  кывкӧртӧдъяссӧ  вӧчӧны  да  конкурсын
вермысьсӧ индӧны ӧнія вося ода-кора тӧлысь 1 лунысь оз сёрджык.

VІ. Грант сетан пӧрадок

6.1.  Грантсӧ  сетӧны  гажӧдчан  мероприятиеяслысь  да  йӧзкостса
инфраструктура сӧвмӧдан да  выльмӧдан уджъяслысь лыддьӧг збыльмӧдӧм
вылӧ, кутшӧмӧс индӧма тайӧ Положениелӧн 3.2 пунктса витӧд абзацын, сы
лыдын  стрӧитӧм  (выльмӧдӧм),  капитальнӧя  дзоньталӧм,  дзоньталӧм,
материально-техническӧй база ёнмӧдӧм, бурмӧдӧм.

6.1.1. Сэк, кор абу позянлуныс збыльмӧдны тайӧ Положениелӧн 3.2
пунктса  витӧд  абзацын  индӧм  лыддьӧгсӧ,  виччысьтӧм  да  конкурсын
вермысьӧн шуӧм муниципальнӧй районса администрациялӧн кӧсйӧмъясысь



зависиттӧм лоӧмторъяс вӧсна (водзӧ − грант босьтысь), грант босьтысь ӧнія
финансӧвӧй  вося  йирым  тӧлысь  1  лунысь  оз  сёрджык  кадколастӧ  сетӧ
конкурс  котыртысьлы  индӧм  лыддьӧгӧ  вежсьӧмъяс  пыртӧм  йылысь
ходатайство  сійӧс  збыльмӧдны  позьтӧмлунсӧ  подулалӧмӧн  (водзӧ  −
ходатайство).

Конкурс  котыртысь  ыстӧ  грант  босьтысьлысь  ходатайствосӧ
комиссияӧ  ходатайство  воан  лунсянь  3  уджалан  лунысь  оз  сёрджык
кадколастӧ.

Комиссия ходатайство воан лунсянь 5 уджалан лунысь оз  сёрджык
видлалӧ сійӧс, донъялӧ тайӧ Положениелӧн 3.2 пунктса витӧд абзацын индӧм
лыддьӧгӧ  вежсьӧмъяс  пырны  позянлун  (позьтӧмлун)  серти  да  примитӧ
ходатайство сӧгласуйтӧм (сійӧс сӧгласуйтӧмын ӧткажитӧм) йылысь заочнӧй
помшуӧм.

Тайӧ  Положениелӧн  3.2  пунктса  витӧд  абзацын  индӧм  лыддьӧгӧ
вежсьӧмъяс  пыртны  да  ходатайство  сӧгласуйтӧмын  ӧткажитӧм  йылысь
комиссиялысь  заочнӧй  помшуӧм  примитны  позьтӧмлун  серти  помкаяссӧ
урчитӧны комиссиялӧн уджаланартӧн.

Комиссиялӧн заочнӧй помшуӧмыс, кутшӧмӧс индӧма тайӧ пунктын,
оформитсьӧ сёрнигижӧдӧн, кырымавсьӧ комиссияӧн веськӧдлысьӧн (сэк, кор
сійӧ абу − комиссияӧн веськӧдлысьӧс вежысьӧн) ходатайство воан лунсянь
10 уджалан лунысь оз сёрджык кадколастӧ да ыстыссьӧ грант босьтысьлы
комиссиялысь  сёрнигижӧд  кырымалан  лунсянь  3  уджалан  лунысь  оз
сёрджык.

Сэк, кор примитӧма ходатайство сӧгласуйтӧм йылысь комиссиялысь
заочнӧй  помшуӧмсӧ,  конкурс  котыртысь  урчитӧм  пӧрадокын  пыртӧ
гажӧдчан  мероприятиеяслӧн  да  йӧзкостса  инфраструктура  сӧвмӧдан  да
выльмӧдан  уджъяслӧн  лыддьӧгӧ  вежсьӧмъяс,  кутшӧмъясӧс  збыльмӧдӧны
Коми  Республикаса  Юралысьлӧн  грант  вылӧ,  мый  лоӧ  артмӧдчӧм  дорӧ
содтӧдӧн, кутшӧмӧс индӧма тайӧ Положениелӧн 6.3 пунктын.

Сэк, кор примитӧма ходатайство сӧгласуйтӧмын ӧткажитӧм йылысь
комиссиялысь  заочнӧй помшуӧмсӧ,  видзтӧм Грантсӧ  колӧ  бергӧдны Коми
Республикаса  республиканскӧй  сьӧмкуд  чӧжӧсӧ  пӧрадокын,  кутшӧмӧс
урчитӧма «Коми Республикаса республиканскӧй сьӧмкудйысь сьӧмкудкостса
трансфертъяс  бергӧдан  пӧрадок  вынсьӧдӧм  йылысь»  Коми  Республикаса
Веськӧдлан котырлӧн 2017 во урасьӧм тӧлысь 2 лунся 73 №-а шуӧмӧн.

6.1.2.  Конкурсын  вермысьӧн  шуӧм  муниципальнӧй  районса
администрация  Коми  Республикаса  Юралысьлысь  тайӧ  Положениелӧн  5.2
пунктын  индӧм  индӧд  кырымалан  лунсянь  10  уджалан  лун  чӧжӧн  ыстӧ
конкурс котыртысьлы татшӧм документъяс:

уджъяслысь  лыддьӧг  вынсьӧдӧм  йылысь  муниципальнӧй  инӧда
актлысь копия, кутшӧмӧс лӧсялана муниципальнӧй районса администрация
эскӧдӧма урчитӧм пӧрадокын;

быд  торъя  мероприятие,  йӧзкостса  инфраструктура  сӧвмӧдан  да
выльмӧдан уджъяс финансӧвӧй да экономика боксянь подулалӧм подробнӧй
рӧштшӧтӧн, локальнӧй сметаясӧн да гӧгӧрвоӧдана запискаӧн.



6.2.  Грантсӧ  сетӧны  муниципальнӧй  районъяс  пӧвстын  вермысьлы
мукӧд  сьӧмкудкостса  трансфертӧн  лӧсялана  во  вылӧ  Коми  Республикаса
республиканскӧй  сьӧмкудлӧн  ӧтувъя  сьӧмкуд  роспись  серти  сьӧмкуд
кӧсйысьӧмъяслӧн  лимитъяс  ӧтувъя  мындаысь  100  процент  мындаын,
кутшӧмӧс урчитӧма конкурс котыртысьлы «Культура да туризм сӧвмӧдӧм»
Коми  Республикаса  канму  уджтаслӧн  «Культура  юкӧнын  объектъясӧн,
культура  да  история  боксянь  донаторъясӧн  вӧдитчыны  позянлун»
уджтасулӧн, тайӧ Положениелӧн 6.3 пунктын индӧм артмӧдчӧмӧн урчитӧм
кадколастӧ.

Коми  Республикаса  республиканскӧй  сьӧмкудйысь  мукӧд
сьӧмкудкостса трансфертсӧ муниципальнӧй районлӧн сьӧмкудйӧ вуджӧдӧны
сы мындаын, мыйта колӧ сы вылӧ, медым мынтыны муниципальнӧй районса
сьӧмкуд сьӧм босьтысьлы сьӧм кӧсйысьӧмъяссӧ, кутшӧмъяс лӧсялӧны мукӧд
сьӧмкудкостса трансферт сетан медшӧр могъяслы.

Федеральнӧй  казначействолӧн  мутас  органъяс  збыльмӧдӧны  Коми
Республикаса  республиканскӧй  сьӧмкудйысь  муниципальнӧй  районлӧн
сьӧмкудйӧ  мукӧд  сьӧмкудкостса  трансферт  сы  мындаын,  мыйта  колӧ  сы
вылӧ,  медым  мынтыны  муниципальнӧй  районлӧн  сьӧмкудйысь  сьӧм
босьтысьяслӧн  рӧскод  серти  сьӧм  кӧсйысьӧмъясӧ,  кутшӧмъясӧс  сьӧмӧн
могмӧдан  ӧшмӧсӧн  лоӧ  мукӧд  сьӧмкудкостса  трансферт,  вуджӧдӧм  серти
Коми  Республикаса  республиканскӧй  сьӧмкудйысь  сьӧм  босьтысьлысь
уджмогъяссӧ  Федеральнӧй  казначействоӧн  урчитӧм  пӧрадокын.  Мукӧд
сьӧмкудкостса  трансфертыс  петкӧдчӧ  муниципальнӧй  районса  сьӧмкудлӧн
чӧжӧсын Россия  Федерацияса  сьӧмкуд классификациялӧн лӧсялана кодъяс
серти.

6.3. Грантсӧ сетӧны артмӧдчӧм подув вылын, кутшӧмӧс кырымалӧма
конкурс котыртысь муниципальнӧй районса администрациякӧд, кодӧс шуӧма
конкурсын вермысьӧн.

Конкурс  котыртысь  вынсьӧдӧ  артмӧдчӧмлысь  формасӧ  да  йӧзӧдӧ
сійӧс «Ӧтуввез» юӧртан да телекоммуникация везйын конкурс котыртысьлӧн
официальнӧй сайтын сійӧс вынсьӧдан лунсянь 3 уджалан лун чӧжӧн.

Конкурсын  вермысьӧн  шуӧм  муниципальнӧй  районса
администрацияӧн  тайӧ  Положениелӧн  6.1.2  пунктын  индӧм  документъяс
сетан лунсянь 10 уджалан лун чӧжӧн конкурс котыртысь ыстӧ конкурсын
вермысьӧн шуӧм муниципальнӧй районса администрациялӧн артмӧдчӧмлысь
баласӧ кырымалӧм вылӧ.

6.4.  Конкурсын  вермысьӧн  шуӧм  муниципальнӧй  районса
администрация  Коми  Республика  артмӧдан  лунлы  сиӧм  гажӧдчан
мероприятиеяс нуӧдан во бӧрын мунысь вося тӧвшӧр тӧлысь 15 лунысь оз
сёрджык  сетӧ  Грант  видзӧм  йылысь  отчёт  форма  серти,  кутшӧмӧс
вынсьӧдӧма конкурс котыртысьӧн.

6.5.  Грантыс лоӧ торъя могаӧн да  сійӧс оз  позь  видзны мукӧд мог
вылӧ. Грантсӧ абу торъя мог вылӧ видзӧмысь кыскӧны Россия Федерациялӧн
оланпастэчас серти кывкутӧмӧ.



6.6.  Конкурс  котыртысь  да  Коми  Республикаса  сьӧм  овмӧс
министерство  видзӧдӧны  меставывса  сьӧмкудъясысь  рӧскод  збыльмӧдӧм
бӧрся, кутшӧмъясӧс сьӧмӧн могмӧдан ӧшмӧсӧн лоӧ Грант.



Коми  Республикаын
муниципальнӧй  юкӧнъяслӧн  Коми
Республика артмӧдан лун пасйӧм серти
мероприятиеяс  налӧн  мутасын  нуӧдан
инӧд вылӧ конкурс йылысь положение
дорӧ 

1 СОДТӦД
Форма

Коми Республикаса 
национальнӧй политика министерствоӧ

Коми Республикаын муниципальнӧй юкӧнъяслӧн 
Коми Республика артмӧдан лун пасйӧм серти мероприятиеяс налӧн мутасын

нуӧдан инӧд вылӧ конкурсӧ пырӧдчӧм вылӧ
ЗАЯВКА

1. Шыӧдчысь йылысь юӧр

Муниципальнӧй юкӧнлӧн ним

Пошта инпас

Телефон, факс

Электроннӧй пошта инпас

Муниципальнӧй  юкӧнлӧн
администрацияса  юрнуӧдысьлӧн
(юралысьлӧн) ов, ним, вич

2. Юӧр сы йылысь, мый эмӧсь (абуӧсь) ОКО-са объектъяс вылын аварияяс

ОКО-са  объектъяс  вылын
аварияяслӧн лыд

воддза воысь отчётнӧй воысь

3. Веськӧдлысь компанияяс, оланін киын кутысьяслӧн товариществояс вылӧ
оланін да коммунальнӧй услугаясӧн вӧдитчысьяслӧн норасьӧм лыд

Норасьӧм лыд воддза воысь отчётнӧй воысь

4. Оланін условиеяс бурмӧдӧм граждана йылысь юӧр

Оланін  условиеяс  бурмӧдӧмын
нуждайтчысь гражданалӧн лыд

воддза во серти отчётнӧй воысь

Оланін  условиеяс  бурмӧдӧм
гражданалӧн лыд 

воддза воысь отчётнӧй воысь

5.  Юӧр  сы  йылысь,  мый  эмӧсь  (абуӧсь)  бурмӧдан  правилӧяс  серти



торкалӧмъяс, кутшӧмъясӧс урчитӧма прӧверкаяс нуӧдігӧн

Бурмӧдан  правилӧяс  серти
торкалӧмъяс,  кутшӧмъясӧс
урчитӧма прӧверкаяс нуӧдігӧн

воддза воысь отчётнӧй воысь

6. Демография петкӧдласъяслӧн вежласьӧм серти юӧр

Петкӧдласъяслӧн ним Петкӧдласлӧн значение 

воддза воысь отчётнӧй воысь

Чужӧмаяслӧн лыд

Кувсьӧмаяслӧн лыд

7. Культура озырлун видзӧм

Муниципальнӧй юкӧнлӧн мутасын
меститчӧм  культура  озырлун
объектъяслӧн лыд

воддза воысь отчётнӧй воысь

Муниципальнӧй юкӧнлӧн мутасын
меститчӧм  культура  озырлун
объектъяслӧн  лыд,  кутшӧмъяс
лоӧны шогмана состояниеын

воддза воысь отчётнӧй воысь

Муниципальнӧй юкӧнлӧн мутасын
меститчӧм  культура  озырлун
объектъяслӧн  ӧтувъя  лыдын
дӧзьӧртӧм  культура  озырлун
объектъяслӧн пай

воддза воысь отчётнӧй воысь

8.  Коми  Республика  мутасын  олысь  войтырлысь  национальнӧй
аслыспӧлӧслунсӧ, кывсӧ да культурасӧ видзӧм

Муниципальнӧй  юкӧнса
олысьяслӧн  удельнӧй  сьӧкта,
кодъяс пырӧдчӧны этнокультурнӧй
нырвизя мероприятиеясӧ

воддза воысь отчётнӧй воысь

Национальнӧй  культура
шӧринъяслӧн,  коми  культура
шӧринъяслӧн  уджӧ  пырӧдчысь
олысьяслӧн удельнӧй сьӧкта

воддза воысь отчётнӧй воысь

9. Муниципальнӧй юкӧнса олысьясӧс прӧст кад коллялан быд сикас уджӧ
кыскӧм

Культура  да  прӧст  кад  коллялан воддза воысь отчётнӧй воысь



учреждениеясса  клубнӧй
формированиеяслӧн  уджӧ
пырӧдчысь  олысьяслӧн  удельнӧй
сьӧкта

10.  Социальнӧй  юкӧнса  (культура,  велӧдӧм,  спорт)  муниципальнӧй
учреждениеясса  объектъяс  йылысь  тӧдмӧгъяс,  кутшӧмъяс  шогмана
состояниеын (воддза во серти орччӧдӧмӧн, единицаясын)

Муниципальнӧй  культура
учреждениеяслӧн ӧтувъя лыд

воддза воысь отчётнӧй воысь

Муниципальнӧй  культура
учреждениеяслӧн  лыд,
кутшӧмъяслӧн  зданиеясыс
шогмана состояниеын

воддза воысь отчётнӧй воысь

Муниципальнӧй  велӧдан
учреждениеяслӧн ӧтувъя лыд

воддза воысь отчётнӧй воысь

Муниципальнӧй  велӧдан
учреждениеяслӧн  лыд,
кутшӧмъяслӧн  зданиеясыс
шогмана состояниеын

воддза воысь отчётнӧй воысь

Муниципальнӧй  вынйӧр  сӧвмӧдан
да  спорт  учреждениеяслӧн  ӧтувъя
лыд

воддза воысь отчётнӧй воысь

Муниципальнӧй  вынйӧр  сӧвмӧдан
да  спорт  учреждениеяслӧн  лыд,
кутшӧмъяслӧн  зданиеясыс
шогмана состояниеын

воддза воысь отчётнӧй воысь

11.  Социальнӧй  юкӧнса  (культура,  велӧдӧм,  спорт)  муниципальнӧй
учреждениеясса  объектъяс  йылысь  тӧдмӧгъяс,  кутшӧмъясӧн  вермӧны
вӧдитчыны вермытӧм йӧз да мукӧд сьӧкыда ветлысь йӧз

Юкӧнлӧн ним объектъяслӧн  удельнӧй  сьӧкта,
кутшӧмъясӧс  оборудуйтӧма  наӧн
вӧдитчыны  позянлунсӧ  могмӧдан
корӧмъяс серти

воддза воысь отчётнӧй воысь

Культура

Велӧдӧм



Вынйӧр сӧвмӧдӧм да спорт

12. Лӧсялана вояс вылӧ «Ӧткодь позянлун» Коми Республикалӧн уджтасса
мероприятиеяс збыльмӧдӧмӧ пырӧдчӧм йылысь юӧр

13. Лӧсялана вояс  вылӧ «Демография» национальнӧй проектлӧн «Аньясӧс
уджӧн  могмӧдӧмын  отсӧг  сетӧм  −  куим  арӧсӧдз  челядьлы  школаӧдз
тӧдӧмлун сетӧм вылӧ условиеяс лӧсьӧдӧм» да «Олӧма йӧз» дінму проектъяс
серти мероприятиеяс збыльмӧдӧмӧ пырӧдчӧм йылысь юӧр

14.  Лӧсялана  вояс  вылӧ  йӧз  пӧвстын  дзоньвидза  оланног  паськӧдан
мероприятиеяс збыльмӧдӧмӧ пырӧдчӧм йылысь юӧр



Муниципальнӧй  юкӧнъяслӧн  Коми
Республика артмӧдан лун пасйӧм серти
мероприятиеяс  налӧн  мутасын  нуӧдан
инӧд вылӧ конкурс йылысь положение
дорӧ
2 СОДТӦД

Форма

Гажӧдчан мероприятиеяслӧн да йӧзкостса инфраструктура сӧвмӧдан да
выльмӧдан уджъяслӧн, кутшӧмъясӧс Коми Республикаын муниципальнӧй

юкӧн кӧсйӧ збыльмӧдны Коми Республикаса Юралысьлӧн грант вылӧ, 
кодӧс шуӧма Коми Республика артмӧдан лун пасйӧм серти мероприятиеяс

сылӧн мутасын нуӧдан инӧд вылӧ конкурсын вермысьӧн,
ЛЫДДЬӦГ

1. Гажӧдчан мероприятиеяс лыддьӧг

Гажӧд-
чан

меро-
приятие

-лӧн
ним

Гажӧдчан
меропри-

ятиесӧ
дженьыда
опишитӧм
(мед-шӧр

мог,
могъяс,
сюрӧс)

Гажӧдчан
меропри-

ятиесӧ
сьӧмӧн

могмӧдан
ыджда
(сюрс
шайт)

Торъя
аудитория,
кодъяслы
лӧсьӧдӧма
гажӧдчан

мероприятиесӧ
(челядь, том

йӧз,
студентъяс,

пенсионеръяс
да с.в.) (морт

лыд)

Гажӧдчан
мероприятие

-сӧ
волонтёръяс

ӧс
збыльмӧдны

корӧмсӧ
планируйтӧ

м (морт лыд)

Социальнӧй
нырвизя абу

коммерческӧй
организацияясӧ

н гажӧдчан
мероприятие
збыльмӧдӧмӧ
пырӧдчыны

планируйтӧм
(организа-

цияяслӧн лыд
да налӧн
нимъяс)

1 2 3 4 5 6

2.  Йӧзкостса  инфраструктура  сӧвмӧдан  да  выльмӧдан  уджъяслӧн
лыддьӧг

Д/в
№ 

Йӧзкостса
инфраструкту
ра сӧвмӧдан

да выльмӧдан
уджъяслӧн

ним

Сьӧмӧн
могмӧда
н ыджда

(сюрс
шайт)

Олысьяслы йӧзкостса
инфраструктура сӧвмӧдан
да выльмӧдан уджъяслӧн
тӧдчанлун да коланлун

(гижны, олысьяслӧн
кутшӧм социальнӧй да

арлыда категорияяс
лоасны веськыда

Уджъяс
збыльмӧдігӧн

энергия боксянь
окталуна да (либӧ)

энергия видзтан
технологияясӧн

вӧдитчӧм
(вӧдитчӧма/абу



благополучательясӧн,
вӧчӧм уджъяслӧн

кывкӧртӧдъяс серти)

вӧдитчӧма;
«вӧдитчӧма» кӧ,

индыны
кутшӧмъясӧн)

1 2 3 4 5



Муниципальнӧй юкӧнъяслӧн Коми
Республика артмӧдан лун пасйӧм серти
мероприятиеяс  налӧн  мутасын  нуӧдан
инӧд вылӧ конкурс йылысь положение
дорӧ

3 СОДТӦД

Форма

«Коми Республика артмӧдан лун пасйӧм серти мероприятиеяслӧн уджтас
балаын гажӧдчан мероприятиеяслӧн да йӧзкостса инфраструктура сӧвмӧдан

да выльмӧдан уджъяс лыддьӧглӧн тӧдчанлун да коланлун, кутшӧмӧс
кӧсйӧны збыльмӧдны Грант вылӧ, Коми Республика мутасын олысь

войтырлӧн культураясысь этническӧй компонентъясӧн вӧдитчӧм, гажлун
символикалӧн эмлун» муртӧслысь петкӧдласъяс донъялӧм серти

ЗАКЛЮЧЕНИЕ

Д/в
№

Муртӧсъяс Пуктӧм балл
<*>

1. Грант  вылӧ  збыльмӧдны  кӧсъян  гажӧдчан
мероприятиеяслӧн  да  йӧзкостса  инфраструктура  сӧвмӧдан
да  выльмӧдан  уджъяслӧн  лыддьӧгын  индӧм  проектъяс
збыльмӧдан  тӧдчанлун  да  коланлун  (донъялӧны
ӧтвывтӧмӧн: 1.1 п. + 1.2 п.).
Пуктӧм баллсӧ подулалӧм: _________

1.1. Грант  вылӧ  збыльмӧдны  кӧсъян  гажӧдчан
мероприятиеяслӧн  лыддьӧгын  индӧм  гажӧдчан
мероприятиеяслӧн тӧдчанлуныс да коланлуныс:
ыджыд - гажӧдчан мероприятиеяслӧн лыддьӧгын индӧм кык
коймӧд  пайысь  унджык  гажӧдчан  мероприятиеяссӧ
веськӧдӧма  культура  озырлун  видзӧм  да  национальнӧй
традицияяс сӧвмӧдӧм вылӧ - 20 балл;
шӧркодь  -  гажӧдчан  мероприятиеяслӧн  лыддьӧгын  индӧм
ӧти  коймӧд  пайсянь  кык  коймӧд  пайӧдз  гажӧдчан
мероприятиеяссӧ  веськӧдӧма  культура  озырлун видзӧм да
национальнӧй традицияяс сӧвмӧдӧм вылӧ - 10 балл;
улыс -  гажӧдчан мероприятиеяслӧн лыддьӧгын индӧм ӧти
коймӧд  пайысь  этшаджык  гажӧдчан  мероприятиеяссӧ
веськӧдӧма  культура  озырлун  видзӧм  да  национальнӧй
традицияяс сӧвмӧдӧм вылӧ - 5 балл

1.2. Грант вылӧ збыльмӧдны кӧсъян йӧзкостса инфраструктура
сӧвмӧдан  да  выльмӧдан  уджъяслӧн  лыддьӧгын  индӧм
уджъяслӧн тӧдчанлун да коланлун:



ыджыд  –  Грант  вылӧ  збыльмӧдны  кӧсъян  йӧзкостса
инфраструктура  сӧвмӧдан  да  выльмӧдан  уджъяслӧн
лыддьӧгын  индӧм  уджъяссӧ  збыльмӧдігӧн  вӧдитчӧны
энергия  боксянь  окталуна  да  (либӧ)  энергия  видзтан
технологияясӧн;  веськыда  благополучательясӧн  лоӧны
олысьяслӧн кыкысь унджык социальнӧй да арлыда группа -
20 балл;
шӧркодь  -  Грант  вылӧ  збыльмӧдны  кӧсъян  йӧзкостса
инфраструктура  сӧвмӧдан  да  выльмӧдан  уджъяслӧн
лыддьӧгын  индӧм  уджъяссӧ  збыльмӧдігӧн  оз  вӧдитчыны
энергия  боксянь  окталуна  да  (либӧ)  энергия  видзтан
технологияясӧн,  веськыда  благополучательясӧн  лоӧны
олысьяслӧн кыкысь унджык социальнӧй да арлыда группа -
10 балл;
улыс  -  Грант  вылӧ  збыльмӧдны  кӧсъян  йӧзкостса
инфраструктура  сӧвмӧдан  да  выльмӧдан  уджъяслӧн
лыддьӧгын  индӧм  уджъяссӧ  збыльмӧдігӧн  оз  вӧдитчыны
энергия  боксянь  окталуна  да  (либӧ)  энергия  видзтан
технологияясӧн;  веськыда  благополучательясӧн  лоӧны
олысьяслӧн ӧти-кык социальнӧй да арлыда группа - 5 балл

2. Грант  вылӧ  збыльмӧдны  кӧсъян  гажӧдчан
мероприятиеяслӧн  лыддьӧгын  индӧм  гажӧдчан
мероприятиеясӧ торъя аудиториялӧн пырӧдчӧм <*>:
71% да унджык - 20 балл;
51 - 70% (бӧръясӧ пыртӧмӧн) - 15 балл;
31 - 50% (бӧръясӧ пыртӧмӧн) - 10 балл;
11 - 30% (бӧръясӧ пыртӧмӧн) - 5 балл;
6 - 10% (бӧръясӧ пыртӧмӧн) - 3 балл;
5% да этшаджык - 0 балл
Пуктӧм баллсӧ подулалӧм: __________
--------------------------------
<*> арталӧны татшӧм формула серти:

100%
ЧНМО

КЧi
ОЦА

n

1i 
  , кӧні:

ОЦА – торъя аудиториялӧн пырӧдчӧм;
n – гажӧдчан мероприятиеяслӧн лыддьӧгын индӧм гажӧдчан
мероприятиеяслӧн лыд;
КЧі  -  гажӧдчан  мероприятиеяслӧн  лыддьӧгын  индӧм  і
гажӧдчан мероприятиеын морт лыд;
ЧНМО  –  муниципальнӧй  юкӧнын  олысьяслӧн  лыд  во
заводитчӧм вылӧ, кор сетӧны конкурс серти бӧрйӧм вылӧ
заявкасӧ



3. Грант  вылӧ  збыльмӧдны  кӧсъян  гажӧдчан
мероприятиеяслӧн  лыддьӧгын  индӧм  гажӧдчан
мероприятиеяссӧ волонтёръясӧс збыльмӧдны корӧм <*>:
100 мортысь унджык - 20 балл;
50 мортысь унджык 100 мортӧдз (бӧръясӧ пыртӧмӧн) - 15
балл;
20  мортысь  унджык 50  мортӧдз  (бӧръясӧ  пыртӧмӧн)  -  10
балл;
10  мортысь  унджык  20  мортӧдз  (бӧръясӧ  пыртӧмӧн)  -  5
балл;
10 мортӧдз - 3 балл;
волонтёръясӧс оз корны - 0 балл.
Пуктӧм баллсӧ подулалӧм: __________
--------------------------------
<*> арталӧны татшӧм формула серти:

n

i 1
В КВi


  , кӧні:

В  - коран волонтёръяслӧн ӧтувъя лыд;
n – гажӧдчан мероприятиеяслӧн лыддьӧгын индӧм гажӧдчан
мероприятиеяслӧн лыд;
КВі  -  гажӧдчан  мероприятиеяслӧн  лыддьӧгын  индӧм  і
гажӧдчан мероприятие дырйи корӧм волонтёръяслӧн лыд

4. Социальнӧй  нырвизя  абу  коммерческӧй  организацияясӧс
(водзӧ − СНАКО) Грант вылӧ збыльмӧдны кӧсъян гажӧдчан
мероприятиеяслӧн  лыддьӧгын  индӧм  гажӧдчан
мероприятиеяс збыльмӧдны корӧм <*>:
корӧма 10-ысь унджык СНАКО - 20 балл;
корӧма 5-сянь 10-ӧдз СНАКО - 15 балл;
корӧма 5-ысь этшаджык СНАКО - 5 балл;
абу корӧма СНАКО - 0 балл.
Пуктӧм баллсӧ подулалӧм: _________
-------------------------------
<*> арталӧны татшӧм формула серти:

  


n

1i
КСОНКОiСОНКО , кӧні:

СОНКО  - гажӧдчан мероприятиеяслӧн лыддьӧгын индӧм
гажӧдчан мероприятиеяс збыльмӧдны корӧм СНАКО-яслӧн
ӧтувъя лыд;
n  -  гажӧдчан  мероприятиеяслӧн  лыддьӧгын  индӧм
мероприятиеяслӧн лыд;
КСОНКОі - гажӧдчан мероприятиеяслӧн лыддьӧгын индӧм і



гажӧдчан мероприятие дырйи корӧм СНАКО-яслӧн лыд

5. Коми  Республика  артмӧдан  лун  пасйӧм  серти
мероприятиеяслӧн  уджтас  балаын  Коми  Республикаын
олысь  войтырлӧн  культураясысь  этническӧй
компонентъясӧн вӧдитчӧм:
балаын  зіля  вӧдитчӧны  Коми  Республикаын  олысь
войтырлӧн культураясысь этническӧй компонентъясӧн либӧ
найӧс босьтӧма гажӧдчан мероприятиелӧн подув пыдди (15
элементысь да (либӧ) мероприятиеысь абу этшаджык) - 20
балл;
балаын  зіля  вӧдитчӧны  Коми  Республикаын  олысь
войтырлӧн культураясысь  этническӧй  компонентъясӧн  (10
элементысь да (либӧ) мероприятиеысь абу этшаджык) - 10
балл;
балаӧ  пыртӧма  Коми  Республикаын  олысь  войтырлӧн
культураясысь  10-ысь  этшаджык  этническӧй  компонент
либӧ  абу  гижӧма  этническӧй  компонентъясӧн  вӧдитчӧм
йылысь - 5 балл.
Пуктӧм баллсӧ подулалӧм: __________

6. Гажлун символика:
гажлун символика эм - 10 балл;
гажлун символика абу - 0 балл.
Пуктӧм баллсӧ подулалӧм: __________

Ставыс: медуна балл лыд - 130

СТАВНАС (баллъяслӧн ӧтувъя мында)
Коми  Республикаын  муниципальнӧй  юкӧнъяслӧн  Коми  Республика  артмӧдан  лун  пасйӧм  серти
мероприятиеяс  налӧн  мутасын  нуӧдан  инӧд  вылӧ  конкурслысь  кывкӧртӧдъяссӧ  вӧчӧм  серти  конкурсса
комиссияӧ пырысь
_____________________________________________________________________________________________

(кырымпас, О.Н.В.)

Кадпас 20__ вося ____________ тӧлысь «___» лун
--------------------------------
<*>  Коми  Республикаын  муниципальнӧй  юкӧнъяслӧн  Коми  Республика  артмӧдан  лун  пасйӧм  серти
мероприятиеяс  налӧн  мутасын  нуӧдан  инӧд  вылӧ  конкурс  серти  кывкӧртӧдъяссӧ  вӧчысь  конкурсса
комиссияӧ пырысь индӧ заключениеын муртӧсъяс пиысь быд серти пуктӧм балл донъялӧмсӧ подулалӧм.».

«ВЫНСЬӦДӦМА
Коми Республикаса Веськӧдлан котырлӧн 

2015 во ӧшым тӧлысь 28 лунся 573 №-а шуӧмӧн
(2 №-а содтӧд)

Коми Республикаын муниципальнӧй юкӧнъяслӧн Коми Республика артмӧдан
лун пасйӧм серти мероприятиеяс налӧн мутасын нуӧдан инӧд вылӧ

конкурслысь кывкӧртӧдъяс вӧчӧм серти конкурсса комиссия йылысь
ПОЛОЖЕНИЕ

І. Панас

1.1.  Тайӧ Положениеыс урчитӧ  Коми Республикаын муниципальнӧй
юкӧнъяслӧн  Коми  Республика  артмӧдан  лун  пасйӧм  серти  мероприятиеяс
налӧн мутасын нуӧдан инӧд вылӧ конкурслысь кывкӧртӧдъяс вӧчӧм серти
конкурсса  комиссиялысь  уджмогъяссӧ (водзӧ  −  комиссия).  Комиссиясӧ
артмӧдӧны  сы могысь,  медым вӧчны Коми Республикаын муниципальнӧй
юкӧнъяслӧн  Коми  Республика  артмӧдан  лун  пасйӧм  серти  мероприятиеяс
налӧн мутасын нуӧдан инӧд вылӧ конкурслысь кывкӧртӧдъяссӧ,  кутшӧмӧс
нуӧдӧ  Коми  Республикаса  национальнӧй  политика  министерство  (водзӧ –
Министерство).

1.2.  Комиссияӧ  пырысьясӧс  вынсьӧдӧны  Коми  Республикаса
Веськӧдлан котырлӧн тшӧктӧмӧн.

1.3. Комиссия збыльмӧдӧ ассьыс уджсӧ общественнӧй подув вылын
Россия Федерацияса оланпастэчас, Коми Республикаса оланпастэчас да тайӧ
Положение серти.

ІІ. Комиссиялӧн медшӧр могъяс

2.1. Комиссия збыльмӧдӧ татшӧм могъяс:
примитӧ конкурссӧ артмытӧмӧн лыддьӧм йылысь помшуӧм;
видлалӧ  да  донъялӧ  заявкаяссӧ  муртӧсъяс  серти,  кутшӧмъясӧс

урчитӧма Коми Республикаын муниципальнӧй юкӧнъяслӧн Коми Республика
артмӧдан лун пасйӧм серти мероприятиеяс налӧн мутасын нуӧдан инӧд вылӧ



конкурс  йылысь  положениеӧн,  мый  вынсьӧдӧма  Коми  Республикаса
Веськӧдлан котырлӧн 2015 во ӧшым тӧлысь 28 лунся 573 №-а шуӧмӧн (1 №-а
содтӧд) (водзӧ − Конкурс йылысь положение);

вӧчӧ конкурслысь кывкӧртӧдъяссӧ;
урчитӧ  Коми  Республикаын  муниципальнӧй  районъяса

муниципальнӧй  юкӧнъяс  костын  вермысьясӧс  (водзӧ  −  муниципальнӧй
районъяс) заявкаяс донъялан бӧртасъяс серти;

видлалӧ  муниципальнӧй  районӧн,  кодӧс  шуӧма  Коми  Республика
артмӧдан лун пасйӧм серти мероприятиеяс сылӧн мутасын нуӧдан инӧд вылӧ
конкурсын вермысьӧн, Конкурс йылысь положениелӧн 6.4 пункт серти сетӧм
Коми Республикаса Юралысьлысь колян во босьтӧм грант видзӧм йылысь
отчётсӧ. 

ІІІ. Комиссиялысь уджсӧ котыртӧм

3.1.  Комиссияӧ пырысьяс лыдӧ пыртӧны Коми Республикаса олӧмӧ
пӧртысь  власьт  органъясӧс  петкӧдлысьясӧс,  а  сідзжӧ  Коми  Республикаса
мукӧд канму органӧс, йӧзкотырӧс да наука котырӧс петкӧдлысьясӧс.

Министерство  урчитӧ  комиссиялӧн  удж  серти  уджаланартсӧ  да
вынсьӧдан лунсянь 3 уджалан лун чӧжӧн йӧзӧдӧ сійӧс «Ӧтуввез» юӧртан да
телекоммуникация везйын аслас официальнӧй сайтын.

3.2. Комиссиялысь чукӧртчылӧмсӧ нуӧдӧны локтан Коми Республика
артмӧдан лун нуӧдан вося тӧвшӧр тӧлысь 20 лунысь оз сёрджык.

Чукӧртчылӧмыс  тырвына,  сэні  кӧ  эмӧсь  комиссияӧ  пырысьясысь
джынсьыс  абу  этшаджыкӧн.  Комиссиялысь  помшуӧмъяссӧ  примитӧны
восьсӧн гӧлӧсуйтӧмӧн чукӧртчылӧм вылӧ воӧм комиссияӧ пырысьяс лыдысь
унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ веськӧдлысьлӧн
гӧлӧсыс.

Конкурс  йылысь  положениелӧн  5.4  пунктын  индӧм  случайын
комиссиялысь чукӧртчылӧмсӧ нуӧдӧны локтан Коми Республика артмӧдан
лун нуӧдан вося рака тӧлысь 1 лунысь оз сёрджык.

2021  воын  комиссиялысь  чукӧртчылӧмсӧ  нуӧдӧны  ӧнія  вося  рака
тӧлысь 25 лунысь оз сёрджык,  случай кындзи,  кутшӧмӧс индӧма Конкурс
йылысь положениелӧн 5.4 пунктын.

3.3. Комиссиялысь помшуӧмсӧ оформитӧны сёрнигижӧдӧн, кутшӧмӧс
кырымалӧ  комиссияӧн  веськӧдлысь  либӧ  сэк,  кор  сійӧ  абу,  комиссияӧн
веськӧдлысьӧс вежысь.

3.4.  Министерство  котыртӧм  да  техническӧй  боксянь  могмӧдӧ
комиссиялысь уджсӧ.».


